
I. DISPOSICIONS XERAIS

MINISTERIO DE ECONOMIA E COMPETITIVIDADE

14286 Orde ECC/2841/2015, do 28 de decembro, pola que se establece o método
simplificado de calculo do capital de solvencia obrigatorio para o seguro de
decesos.

A Lei 20/2015, do 14 de xullo, de ordenacién, supervision e solvencia das entidades
aseguradoras e reaseguradoras, traspuxo ao noso ordenamento xuridico aquelas
disposicidons que requirian un desenvolvemento por norma con rango de lei da
Directiva 2009/138/CE do Parlamento Europeo e do Consello, do 25 de novembro de 2009,
sobre o acceso a actividade de seguro e de reaseguro e o seu exercicio, en diante,
Directiva Solvencia ll, modificada principalmente pola Directiva 2014/51/UE do Parlamento
Europeo e do Consello, do 16 de abril de 2014, pola que se modifican as directivas
2003/71/CE e 2009/138/CE e os regulamentos (CE) n.° 1060/2009, (UE) n.° 1094/2010 e
(UE) n.° 1095/2010, no que respecta aos poderes da Autoridade Europea de Supervision
(Autoridade Europea de Seguros e Pensions de Xubilacion) e da Autoridade Europea de
Supervision (Autoridade Europea de Valores e Mercados), mais cofiecida como Omnibus
Il. Esta transposicion foi completada polo Real decreto 1060/2015, do 20 de novembro, de
ordenacion, supervision e solvencia das entidades aseguradoras e reaseguradoras.

O novo réxime de solvencia que establece a Directiva Solvencia Il para as entidades
aseguradoras e reaseguradoras debe ser complementado, no ambito europeo, polos
desenvolvementos normativos emanados da Comision Europea e da Autoridade Europea
de Seguros e Pensidns de Xubilacién, a cal o Regulamento (CE) n.° 1094/2010, do 24 de
novembro, do Parlamento Europeo e do Consello, polo que se crea unha Autoridade
Europea de Supervision (Autoridade Europea de Seguros e Pensions de Xubilacién), se
modifica a Decisién 716/2009/CE e se derroga a Decision 2009/79/CE da Comision,
atribue importantes facultades de coordinaciéon e decisorias en materia de supervision e
ordenacion de seguros e reaseguros, para lograr unha maior harmonizacion reguladora e
unha mellor coordinacion internacional e intersectorial.

O Regulamento delegado (UE) 2015/35 da Comisién, do 10 de outubro de 2014, polo
que se completa a Directiva 2009/138/CE do Parlamento Europeo e do Consello, do 25 de
novembro de 2009, sobre o acceso a actividade de seguro e de reaseguro e 0 seu
exercicio (Solvencia Il), no seu artigo 23 prevé, para efectos do calculo da mellor
estimacion das provisidns técnicas, a incidencia das futuras decisions de xestién adoptadas
por quen exerza a direccion efectiva da entidade, e establece determinados limites e
requisitos para que as ditas futuras decisions de xestidn se poidan ter en consideracion.

No calculo da provision do seguro de decesos, ten especial relevancia a posibilidade
de considerar futuras decisiéns de xestidn relacionadas coas primas que a entidade lles
pode cobrar aos tomadores de seguros. Asi, por motivos comerciais, estas entidades
aplican habitualmente descontos nas primas que cobran aos seus asegurados, sobre
aquelas que corresponderian pola aplicacion estrita dos seus contratos para compensar,
total ou parcialmente, os aumentos de primas causados por eventuais aumentos do custo
dos servizos funerarios ou outros eventos desfavorables (reaxustes de primas). Con esta
practica as entidades tratan de evitar as subas bruscas de primas e que a repercusién do
incremento de custos resulte mais progresiva para o tomador, na medida en que a sua
marxe comercial o permita. Por esta razon, e dado que o importe da provision responde a
mellor estimacion do valor das obrigacioéns futuras, no calculo desa mellor estimacién
poderanse considerar primas futuras por un importe inferior a aquel que resultaria da
aplicacion estrita do estipulado nos contratos.

Todo o exposto non obsta para que, de cambiaren as circunstancias a un contorno
mais desfavorable, a entidade poida eliminar, polo menos parcialmente, as limitaciéns

autoimpostas aos reaxustes de primas. En consecuencia, deberiase ter en conta a
circunstancia de que as decisidéns de xestion consistentes nun incremento das primas ata
os importes maximos estipulados no contrato de seguro, susceptibles de ser adoptadas no
futuro por parte de quen exerza a direccion efectiva da entidade, terian influencia directa
no calculo da mellor estimacién que a provision representa.

Ao mesmo tempo, e maxime cando se trata de contratos a moi longo prazo, cémpre
que a provision do seguro de decesos sexa calculada con hipéteses prudentes, de forma
que a entidade aseguradora dispofia en todo momento dunha provision suficiente que lle
permita atender adecuadamente os seus compromisos futuros.

Respecto a capacidade de incrementar as primas consideradas na mellor estimacion,
seran as propias entidades aseguradoras as que, en funciéon dos produtos que
comercialicen, das suas tarifas e do resto de circunstancias que concorran, deberan
avaliar a existencia de tal capacidade e verificar a sUa aplicabilidade efectiva, sen prexuizo
da posibilidade da sua comprobacion posterior por parte da Direccion Xeral de Seguros e
Fondos de Pensiéns.

Todo isto fai aconsellable o establecemento dun réxime simplificado de calculo do
capital de solvencia obrigatorio, para os seguros do ramo de decesos, no cal se tefian en
conta as especificidades deste ramo, incluido o efecto das futuras decisions de xestion
antes mencionadas; ben que, entre estas ultimas, s6 se teran en conta neste réxime
simplificado as relacionadas coa posibilidade de modificar as primas futuras en funcién da
capacidade da entidade de realizar reaxustes nas suas tarifas de primas con ocasién de
incrementos no custo dos servizos e con determinadas limitaciéns, nos escenarios
considerados. Esta norma establece unha simplificaciéon da aplicacién da dita capacidade
de xestién e un método para a sta cuantificacion para efectos de habilitar un método
simplificado de calculo do capital de solvencia obrigatorio e da mellor estimacion das
provisiéns técnicas para o ramo de decesos que tefia en conta as suas particularidades
fronte ao réxime xeral.

Os requisitos que deben concorrer para que as indicadas futuras decisions de xestion
se poidan tomar en consideracién son os recollidos no Regulamento delegado
(UE) 2015/35 da Comision, do 10 de outubro de 2014, entre os cales figura que as ditas
decisions deban ser formalizadas mediante acordo do 6rgano de administracion e que se
describa e acredite en que circunstancias se podera modificar a aplicacion das tarifas por
reaxustes debidos a incrementos do custo dos servizos.

Esta orde ditase de conformidade co establecido na disposicién adicional décimo
quinta da Lei 20/2015, do 14 de xullo, desenvolvida polo artigo 76 do Real decreto
1060/2015, do 20 de novembro, de ordenacioén, supervision e solvencia das entidades
aseguradoras e reaseguradoras, e logo de informe do Ministerio de Facenda e
Administraciéns Publicas.

Na sua virtude, de acordo co Consello de Estado, dispofio:

Artigo 1. Ambito de aplicacion.

Coa extension do artigo 76 do Real decreto 1060/2015, do 20 de novembro, de
ordenacion, supervision e solvencia das entidades aseguradoras e reaseguradoras, 0
réxime simplificado de calculo do capital de solvencia obrigatorio para o seguro de decesos
poderase aplicar aos seguros en que os limites do contrato coincidan coa vida esperada
dos asegurados, con independencia da modalidade de seguro a que corresponda.

Este réxime aplicarase tendo en conta todos os dereitos e obrigacions futuras das
entidades aseguradoras previstos no contrato, tanto os relativos aos servizos funerarios
propiamente ditos como a aqueles outros servizos ou prestacions consideradas no
contrato como complementarias, que se presten como consecuencia dun falecemento, de
acordo co disposto no artigo 18 do Regulamento delegado (UE) 2015/35 da Comision,
do 10 de outubro de 2014, polo que se completa a Directiva 2009/138/CE do Parlamento
Europeo e do Consello, do 25 de novembro de 2009, sobre o seguro de vida, o acceso a
actividade de seguro e de reaseguro e o seu exercicio (Solvencia Il).

Artigo 2. Futuras decisidns de xestién por parte do 6rgano de administracion.

No caso de que as entidades aseguradoras apliquen unha limitaciéon no incremento
das primas comerciais sobre as estipuladas nas suas pdlizas, para o calculo da mellor
estimaciéon da provisidon considerarase que, con caracter xeral, tefien capacidade de
eliminar parcialmente a dita limitacion e esta capacidade constitie unha futura decisién de
xestion.

Estas futuras decisiéns de xestién deberan cumprir os requisitos establecidos no
artigo 23 do Regulamento delegado (UE) 2015/35 da Comision, do 10 de outubro de 2014.
Para estes efectos, o plan onde se describa e acredite en que circunstancias se podera
modificar a aplicacion das tarifas por reaxustes debidos a incrementos do custo dos
servizos, ao cal se refire 0 numero 3 do dito artigo, debera ser aprobado en todo caso polo
organo de administracion da entidade.

Artigo 3. Limite as futuras decisions de xestion.

O importe da maxima capacidade de xestién da direccidon ou das primas adicionais
maximas que se poderian incorporar por futuras decisions de xestion para a determinacién
das cargas de capital de subscricidon e de tipos de xuro sera a diferenza entre o valor
actual das primas utilizando futuras decisiéns de xestién, calculadas tal e como se recolle
no paragrafo seguinte, e o valor actual das primas tidas en conta para calcular a mellor
estimacion da provision.

Para efectos de determinar o valor actual das primas utilizando as futuras decisions de
xestién, naqueles contratos en que existan, a prima anual que se vai actualizar sera a
menor entre a prima recollida no contrato e a prima utilizada para o calculo da mellor
estimacion incrementada nun 3 por cento acumulativo anual. Esta porcentaxe poderase
revisar periodicamente por resolucién da Direccién Xeral de Seguros e Fondos de
Pensions cando as condiciéns econdmicas asi o requiran.

Artigo 4. Aplicacion diluida no tempo.

No caso de que unha entidade aseguradora de decesos tefia capacidade de xestion,
tal e como foi definida no artigo 2, ante circunstancias que variasen as hipoteses
empregadas no calculo da mellor estimacion da provisién, a aseguradora utilizara de
maneira diluida no tempo a citada capacidade para compensar o efecto que produza o
cambio de hipoteses.

Considerando o establecido no paragrafo anterior, o0 método simplificado de
cuantificacion das cargas de capital para o risco de subscricién para seguros de decesos
(mortalidade, caida, gastos e catastréfico) e para o risco de tipos de xuro tera en
consideracion tanto o incremento das obrigacions netas pola situacion de estrés como a
aplicacion das futuras decisidns de xestidon, de maneira diluida no tempo, para efectos de
determinar o escenario futuro conxunto de ambas as circunstancias.

A aplicacién de maneira diluida no tempo consiste en considerar que as futuras
decisidons de xestién non se aplican ou non tefien efecto durante o primeiro ano e que,
entre os anos segundo e sexto, se incorporan gradualmente as futuras decisions de
xestidén necesarias para que a partir do ano sexto se compensase o efecto do incremento
das obrigacions consecuencia do estrés de cada carga, sempre que a entidade dispofa da
capacidade suficiente para adoptar efectivamente as futuras decisiéns de xestion.

Artigo 5. Cuantificacion das cargas de capital polo réxime simplificado.

A cuantificacion das cargas de capital de subscricion e de tipos de xuro para o seguro
de decesos determinarase por separado para cada médulo e submédulo na forma
establecida na formula estandar, ben que os importes resultantes se veran mitigados pola
aplicacion das futuras decisions de xestion, tal e como se recolle nos seguintes paragrafos.

Para os simples efectos do célculo do capital de solvencia obrigatorio por risco de tipos
de xuro, a entidade debera asignar unha carteira de activos a carteira de obrigacions de

seguro e reaseguro de decesos de forma consistente coa xestion de riscos aplicada. No
caso de que a entidade non poida realizar unha asignacién de activos especifica ao ramo
de decesos, a carteira de activos asignada a carteira de obrigaciéns de seguro e reaseguro
de decesos estara composta por cada activo da entidade na proporcién que resulte de
comparar a provisién do seguro de decesos co total de provisions técnicas.

Considérase que as primas necesarias adicionais para compensar o efecto producido
polo estrés considerado se incorporaran nos prazos establecidos no artigo 4, polo que a
carga de capital sera igual @ modificacion da provision resultante considerando tanto o
estrés como a incorporacién das primas adicionais.

O importe das cargas de capital polo réxime simplificado para cada un dos modulos ou
submoédulos de risco ou estreses considerados (tipos de xuro, mortalidade, caida, gastos
e catastrofico) sera igual ao valor actual das primas anuais estresadas multiplicadas, cada
unha delas, polos factores anuais da taboa que se inclie a continuacion:

Ano Factor de calculo da carga de capital

1.° 100% * %PN

2° (80% * %PN + 20%*%PB)* 80%

3.° (60% * %PN + 40%*%PB)* 60%

4.° (40% * %PN + 60%*%PB)* 40%

5.° (20% * %PN + 80%*%PB)* 20%
6.° e seguintes 0%

Onde:

%PN (porcentaxe de primas netas de gastos) calculase como o importe de cada estrés
sen aplicar ningunha decision futura de xestién, dividido polo valor actual das primas
estresadas que correspondan. Esta sera a porcentaxe en que se deberian aumentar as
primas estresadas para eliminar o importe do estrés.

%PB (porcentaxe de primas brutas) calculase como o %PN dividido por un menos a
porcentaxe que representen os gastos variables que dependan das primas sobre as
propias primas. Esta sera a porcentaxe en que se deberian aumentar as primas estresadas
para eliminar o importe do estrés, tendo en conta o incremento de gastos xerados.

Artigo 6. Maxima dilucion.

Para os efectos de cuantificar a capacidade utilizada, en aplicacién do artigo 5, para
cada estrés calcularanse as primas incorporadas, cuxo importe para cada médulo sera a
diferenza entre o capital de solvencia obrigatorio sen dilucion e o capital de solvencia
obrigatorio unha vez realizada a dilucion.

A suma correlacionada das primas incorporadas en cada estrés por risco de
subscricion, aplicando a matriz de correlacions entre submddulos do risco de subscricidon
prevista no artigo 136.3 do Regulamento delegado (UE) 2015/35 da Comisién, do 10 de
outubro de 2014, mais a suma correlacionada das primas incorporadas no estrés por risco
de tipos de xuro, utilizando para esta agregacion a correlacion entre os riscos de mercado
€ a subscricion establecida na formula estandar, sera a capacidade total utilizada para
diluir en aplicacion do artigo 5.

En caso de que a capacidade total utilizada sexa superior & maxima capacidade de
xestion, segundo se establece no artigo 3, calculase a porcentaxe que a capacidade
maxima representa respecto a utilizada (%CU).

En tal caso, o capital de solvencia obrigatorio de cada moédulo ou submodulo
calcularase seguindo a férmula que se insire a continuacion e sera igual @8 suma do capital
de solvencia obrigatorio aplicando a dilucién mais a diferenza entre o capital de solvencia
obrigatorio sen e con dilucion multiplicada polo exceso da capacidade utilizada sobre a
capacidade maxima.

SCRfinaI_mddqu = SCRdiIuido + (SCRnon_dnuido' SCRdiIuido)* (1-%CU)

Onde:
SCR;,.i meauo- Capital de solvencia obrigatorio dos submodulos de tipo de xuro,

mortalidade, caida, gastos e catastréfico para o ramo de decesos.
SCR,,, .- Capital de solvencia obrigatorio dos submdédulos descritos anteriormente

aplicando a dilucién.
SCR : capital de solvencia obrigatorio dos submddulos descritos anteriormente

non_diluido*

sen aplicar a dilucién.

Disposicién derradeira primeira. Titulo competencial.

Esta orde ditase ao abeiro do artigo 149.1.11.2 da Constitucion, que lle atrible ao
Estado a competencia para establecer as bases da ordenacién dos seguros.

Disposicion derradeira segunda. Entrada en vigor.
Esta orde entrara en vigor o 1 de xaneiro de 2016.

Madrid, 28 de decembro de 2015.—O ministro de Economia e Competitividade, Luis de
Guindos Jurado.

